АЙМГИЙН ЭДИЙН ЗАСАГ, НИЙГМИЙН БАЙДАЛ 

I. ТӨСӨВ:  Аймгийн төсвийн орлогод 2357.4 сая төгрөг орж, төлөвлөгөө  60.5 хувиар, сумдын төсвийн орлогын төлөвлөгөө 41.1 хувиар тус тус давж биелэсэн байна. Аймгийн төсвийн орлого нь өнгөрсөн оны мөн үеийнхээс 144.6 сая төгрөгөөр өссөн байна.  

        Орон нутгийн зарлага санхүүжилтэнд 1670.9 сая төгрөг болж төлөвлөгдсөн хэмжээнээс 31.2 сая төгрөгөөр доогуур гүйцэтгэлтэй байна.  
II. МӨНГӨ, ЗЭЭЛ:  ХААН , Монгол шуудан, Хас, Анод  банкнаас  аж ахуйн  нэгж, байгууллага, иргэдэд олгосон зээлийн үлдэгдэл  10.9 тэрбум төгрөгт хүрсэн нь 2008 оны жилийн эцсээс 2.3 тэрбум төгрөгөөр буурсан байна. 

        Банкуудад хадгалуулсан иргэдийн хадгаламжийн хэмжээ 6.6 тэрбум төгрөг болж, 2008 оны жилийн эцсээс 6.4 хувиар буюу 0.4 тэрбум төгрөгөөр  нэмэгдлээ. Аймгийн хэмжээгээр нийт 27 тооцооны төв ажиллаж байна.
III. ХӨДӨӨ АЖ АХУЙ:  Малын тоо: 2009 оны эхний хагас жилд 2001.1 мянган мал тоологдсон нь урьд оны мөн үеэс 342.1 мянгаар өссөн байна. Манай аймгийн хувьд энэ жил сайхан зунжилга болсон учир бүх сум малаа өсгөсөн байна.

Мал төллөлт: Нийт эх малын 80.6 хувь болох 551.2 мянган эх мал төллөж, гарсан төлийн 99.4 хувь буюу 564.6 мянган төл бойжиж байгаа нь өнгөрсөн оны мөн үеэс 143.3 мянгаар өссөн байна.


Малын онд оролт: Оны эхний малын 0.9 хувь болох 13.7 мянган том мал зүй бусаар хорогдсон нь өнгөрсөн оны мөн үеэс 25.4 дахин буурсан байна.
        Уулбаян, Эрдэнэцагаан, Түмэнцогт, Асгат сумдын оны эхний малын 1.1 – 3.5 хувь нь зүй бусаар хорогдоод байгаа нь хамгийн их байна. 

Тариалалт: Үр тариа 100.0 га-д, төмс 50.0 га-д, хүнсний ногоо 26.0 га-д, тэжээлийн ургамал 59.0 га-д тус тус тариалах төлөвлөгөөтэйгөөс үр тариа 100.0 га, төмс 44.6 га, хүнсний ногоо 21.7 га, тэжээлийн ургамал 14.2 га-д тус тус тариалсан нь өнгөрсөн оны мөн үеэс үр тариа, төмс, тэжээлийн ургамлын тариалалт өсч, хүнсний ногооны тариалалт буурсан гүйцэтгэлтэй байна. 
IV. АЖ ҮЙЛДВЭР :   Аж үйлдвэрийн нийт бүтээгдэхүүний үйлдвэрлэл 2005 оны зэрэгцүүлэх үнээр 15.5 тэрбум төгрөг болж өнгөрсөн оны мөн үеийнхээс 2.8 тэрбум төгрөгөөр  буурсан байна.
         Оны үнээр 26.9 тэрбум төгрөгийн борлуулалт хийсэн нь өнгөрсөн оны мөн үеийнхээс 50.6 хувиар буурсан гүйцэтгэлтэй байна. 
         Гол нэр төрлөөс цайрын баяжмал 16.8, нүүрс олдворлолт 43.5, блок 52.6, замын хавтан 66.8 хувиар тус тус буурч, бусад бүтээгдэхүүний үйлдвэрлэлт өссөн үзүүлэлттэй  байна.    
V БАРИЛГА, ТЭЭВЭР, ХОЛБОО: 
Барилга:   52.6 сая төгрөгийн барилга угсралт, их засварын ажил хийгдээд байгаа нь урьд оны мөн үеэс 24.5 хувиар буурсан үзүүлэлттэй байна
      Тээвэр: Тээвэр бүхий байгууллагууд 3758.7 мян.тн км ачаа эргэлт, 5793.6 мян. хүн км-ийн зорчигч эргэлт  гүйцэтгэн, 274.0 сая төгрөгийн орлоготой ажилласан  нь өнгөрсөн оны мөн үеэс ачаа эргэлт , зорчигч эргэлт, тээврийн орлого нь тус тус  өссөн байна.    
Тээврийн улсын үзлэгийн дүнгээр  6083 тээврийн хэргэгсэл тоологдсон байна. Үүнээс авто машин 3418 тоологдсон нь өнгөрсөн оноос  1.4 хувиар буюу 963-аар, мотоцикль  2395 тоологдсон нь 1.8 хувь буюу  1061-ээр  тус тус олон байна. Чиргүүл 222 , механизм  48 тоологдсон байна.      
     Холбоо: Холбоо ашиглалтын орлого 175.4 сая төгрөг байгаагийн дотор хүн амаас  67.8 сая төгрөг орсон нь урьд оны мөн үеэс  буурсан байна.  Телефон цэгийн тоо урьд оны мөн үеэс  644-өөр  өссөн  байна. 

VI. ХЭРЭГЛЭЭНИЙ ҮНИЙН ИНДЕКС:   
      Хэрэглээний бараа, үйлчилгээний үнэ, тарифын ерөнхий индекс урьд сарынхаас 4.1 пунктээр буурахад  хүнсний барааны бүлгийн үнэ тариф 9.2 пунктээр буурсны дотор мах махан бүтээгдэхүүн 5.7, сүү сүүн бүтээгдэхүүн 26.4, төрөл бүрийн өөх тос 5.3, зөгийн бал чихэр шоколад 0.7 пунктээр тус тус буурсан нь нөлөөлжээ.         
      Өнгөрсөн оны 12 сарынхаас хэрэглээний  бараа, үйлчилгээний  үнэ тарифын ерөнхий индекс 2.6 пунктээр өсөхөд тээвэр, холбооны үйлчилгээний үнэ тарифаас бусад барааны бүлгийн үнэ тариф өссөн нь нөлөөлжээ.
VII. ХУДАЛДАА: 1-р улирлын байдлаар 871.8 сая төгрөгийн жижиглэн борлуулалт хийгээд байгаа нь өнгөрсөн оны мөн үеэс 2.1 дахин өссөн гүйцэтгэлтэй байна. Худалдааны мэдээнд 31 ААН байгууллага хамрагдаж байгаа бөгөөд үүнд 56 хүн ажиллаж байна. Нийт борлуулалтын 86.5 хувийг бөөний худалдааны борлуулалт хийж байна.
VIII. БОЛОВСРОЛ,СОЁЛ:. Мэргэжлийн урлагын байгууллага нь 7.1 мянган үзэгчидэд 30 удаагийн тоглолт хийж 7.7 сая төгрөгийн орлоготой ажиллалаа.
      Орон нутгийг судлах музей нь 1.7 мянган үзмэрээр 0.5 мянган хүнд үйлчилж 207.0 мянган төгрөгний орлогтой ажиллалаа.

Боловсролын салбарт: Ерөнхий боловсролын сургуулийг өдөр, орой, эчнээгээр 2.5 мянган хүүхэд төгссөний 30.1 хувь нь бага, 38.7 хувь нь суурь боловсрол, 31.2 хувь нь бүрэн дунд боловсрол эзэмшжээ.
       Энэ онд 772 сурагч бүрэн дунд боловсрол эзэмшсэнээс БСШУЯ, Их, дээд сургуулиудын консерциумын элсэлтийн комиссоос 376 сурагч их, дээд сургуульд элсэх эрх авснаас 272 нь төрийн өмчийн, 96 нь төрийн өмчийн бус, 8 нь БХИС Ахлагчийн 1 жилийн сургууль авлаа. 

IX. ЭРҮҮЛ  МЭНД:   605 эх амаржиж, 1 хүртэлх насандаа 7 хүүхэд эндсэн нь урьд оны мөн үеэс 5-аар буурсан байна.  

      Халдварт өвчнөөр өвчлөгчдийн тоо 435 болж, урьд оны мөн үеэс 402 –оор буурсан байна. Урьд оноос тэмбүү, сүрьеэ, трихоминиаз, салхинцэцэг, мөөгөнцөртөх, гепатит зэрэг өвчнүүд  өссөн байна.   

XI. ТЭТГЭВЭР, ТЭТГЭМЖ: Нийгмийн даатгалын шимтгэлийн орлого 1811.5 сая төгрөг болж  төлөвлөгөөгөө  8  хувиар  давуулан биелүүлсэн байна. Өнгөрсөн оны мөн үеийнхээс 224.1 сая төгрөгөөр өссөн байна. Сайн дурын даатгалд 490 хүн даатгуулж, 39.1 сая төгрөгний шимтгэл оруулсан байна. 6028 өндөр настанд 3032.3 сая төгрөгийн тэтгэвэр олгохоос бүрэн олгосон байна. Нийгмийн халамжийн сангаас 496.9 сая, хүүхэд хөгжил сангаас 958.0 сая, улсын төсвөөс 948.4 сая, нөхөн олговроор 1002.2 мянган төгрөгийг тус тус олгосон байна.  
X. АЖИЛГҮЙЧҮҮД:  Хөдөлмөр халамж үйлчилгээний хэлтэст бүртгэлтэй ажилгүйчүүдийн тоо 1137 болж, урьд оны мөн үеийнхээс 83-н  хүнээр өссөн байна. Ажилгүйчүүдийн 65.9 хувь нь 16-34 насны залуучууд, 16.2 хувь нь дээд, 4.6 хувь тусгай дунд, 8.7 хувь нь мэргэжлийн анхан шатны боловсролтой хүмүүс байна.  Эхний хагас жилийн байдлаар 1981 хүн шинээр бүртгүүлж, 1515 хүн ажилд орсон байна. Шинэ ажлын байранд ажиллаж байгаа хүний тоо 339 хүрч, хөдөө аж ахуйн салбарт 40.7 хувь, нийгэм бие хүнд үзүүлэх бусад үйлчилгээнд 19.2 хувь, бөөний  болон жижиглэн худалдааны салбарт 18.3 хувь тус тус ажилд орсон байна.
XII. ГЭМТ ХЭРЭГ :  Бүртгэгдсэн гэмт хэргийн тоо 99  болж, урьд оны  мөн үеэс 4-өөр өссөн байна. Гэмт хэргийн улмаас 5 хүн нас барж, 16 хүн гэмтэж,  аж ахуйн нэгж,  байгууллага, иргэдэд  86.7  сая төгрөгийн хохирол учирсны 75.7  саяыг  нь нөхөн төлүүлсэн байна.
     Гэмт хэрэгт 111 хүн холбогдон сэжиглэгдсэний 16.2 хувь нь согтуугаар, 52.2 хувь  нь бүлэглэнгээр хэрэг үйлдсэн  байна. 

     Нийт 1480 эрүүлжигдсэн нь урьд оны мөн үеэс  74-н хүнээр олон байна. Нийт эрүүлжигдсэн хүмүүсээс 91 хүн баривчлагдаж захиргааны арга хэмжээ авхуулсан байна.
     Хэрэг илрүүлэлт  93.3 хувьтай байна.  

        Аймгийн Статистикийн  хэлтэс
